
ᒥᓂᔅᑕ ᐊᕿᐊᕈᖅ-ᒧᑦ:  
 
ᐱᓯᒪᔭᕋ ᓄᓇᕗᒻᒥ ᐱᕙᓪᓕᐊᓂᕐᒧᑦ ᐊᐅᓚᑦᑎᔨᒃᑯᓐᓂᑦ ᑎᑎᖅᖃᖅ ᓂᕆᐅᒋᔭᐅᔪᓄᑦ 2023-24-ᒧᑦ 

ᐅᑉᓗᖃᖅᑐᖅ ᐊᒥᕋᐃᔭᕐᕕᒃ 26, 2023-ᒥᑦ. 

 

ᓂᕆᐅᒋᔭᐅᔪᑦ ᐊᒻᒪᓗ ᓯᕗᓪᓕᖅᐸᐅᑎᔭᐅᔪᒃᓴᐃᑦ 

 

ᓂᕆᐅᒃᑐᖓ ᐱᓕᕆᖃᑎᒋᓂᐊᕐᓗᒋᑦ ᑕᒪᓗᒃᑖᕐᒥᒃ ᐃᓚᒋᔭᐅᖃᑕᐅᓗᐊᖅᑐᑦ ᓄᓇᕗᒻᒥ 

ᐱᓕᕆᐊᖃᕐᓂᐊᕐᓗᑕ ᐱᑦᑕᐅᓂᖅᓴᙳᖅᑎᓪᓗᒍ ᓄᓇᕗᑦ.  ᐱᕙᓪᓕᐊᓂᖅᑕᖃᖅᑐᖅ 

ᐱᓕᕆᐊᕆᔭᑉᑎᖕᓂᑦ ᐃᓂᐅᔪᒥᑦ ᐃᓄᐃᑦ ᑲᑐᔾᔨᖃᑎᒌᖑᔪᓄᑦ, ᐱᓗᐊᖅᑐᒥᑦ ᑭᕙᓪᓕᕐᒥᑦ ᐊᒻᒪᓗ 

ᕿᑭᖅᑖᓗᖕᒥᑦ ᐃᒡᓗᓕᕆᔪᓄᑦ ᐊᒻᒪᓗ ᓄᓇᕗᑦ ᐃᓗᐊᓂᑦ ᑕᕆᐅᕐᒥᑦ ᐃᒪᖓᓂᑦ ᖃᐅᔨᓴᐃᓂᕐᒧᑦ 

ᐅᒥᐊᕐᔪᐊᕐᒥᑦ.  

 

ᖃᓄᐃᓐᓂᕐᒧᑦ ᐱᓕᕆᓂᕐᒥᑦ ᖃᐅᔨᑎᑦᑎᔾᔪᑏᑦ 

 

ᓄᓇᕗᒻᒥ ᐱᕙᓪᓕᐊᓂᕐᒧᑦ ᐊᐅᓚᑦᑎᔨᒃᑯᑦ ᐱᕙᓪᓕᐊᔪᑦ ᑐᒃᓯᕋᐅᑎᓂᒃ ᐆᒃᑐᖅᑐᓄᑦ ᐱᖃᖃᑕᐅᓂᕐᒧᑦ 

ᓂᐅᕕᖅᑕᐅᔪᓂᒃ.  ᓴᒃᑯᒃᑯᑦ ᕿᓂᖅᖢᑎᒃ ᐱᖃᖃᑕᐅᓂᕐᒧᑦ ᓂᐅᕕᖅᑕᐅᓂᐊᖅᑐᓂᒃ ᐊᒻᒪᓗ 

ᕿᑭᖅᑖᓗᖕᒥᑦ ᐊᐅᓚᑦᑎᔨᒃᑯᑦ ᑯᐊᐳᕇᓴᒃᑯᑦ ᖃᐅᔨᓴᐃᓂᕐᒧᑦ ᐅᒥᐊᕐᔪᐊᕐᒥᑦ ᐱᓵᓚᐅᖅᑕᖓᓐᓂᑦ.  

ᐱᒻᒪᕆᐅᔪᖅ ᐃᓄᐃᑦ ᐱᓕᕆᑎᑕᐅᓂᖏᑦ ᐱᕈᖅᐸᓪᓕᐊᖏᓐᓇᕐᓗᓂ.  ᓄᓇᕗᒻᒥ ᐱᕙᓪᓕᐊᓂᕐᒧᑦ 

ᐊᐅᓚᑦᑎᔨᒃᑯᑦ ᑲᑎᒪᔨᖏᑦ ᒫᓐᓇᓵᖅ ᐅᖃᓚᐅᖅᑐᑦ ᐃᓄᖕᓄᑦ ᓂᕿᒋᔭᐅᔪᓂᒃ 

ᓂᕿᓕᕆᕝᕕᒃᑖᖁᔨᑉᓗᑎᒃ ᕿᑭᖅᑖᓗᖕᒥᑦ.  ᒫᓐᓇ ᑐᑭᓯᐅᒪᔾᔪᑎᓂᒃ ᐅᑕᖅᕿᔪᒍᑦ ᕿᑭᖅᑖᓗᖕᒥᑦ 

ᐊᐅᓚᑦᑎᔨᒃᑯᓐᓂᑦ ᑯᐊᐳᕇᓴᒃᑯᓐᓂᑦ ᐊᑕᐅᑦᑎᒃᑯᑦ ᐋᖅᕿᒍᖕᓇᕐᒪᖔᑉᑎᒍᑦ ᑕᐅᑐᒐᐅᔪᖅ. 

  

ᐱᕈᖅᐸᓪᓕᐊᓂᕐᒥᒃ ᐊᔾᔨᒌᙱᑦᑐᓕᐅᕆᓂᖅ 

  

ᓄᓇᕗᒻᒥ ᐱᕙᓪᓕᐊᓂᕐᒧᑦ ᐊᐅᓚᑦᑎᔨᒃᑯᑦ ᕿᓃᓐᓇᖃᑦᑕᖅᑐᑦ ᐊᖏᒡᓕᒋᐊᕐᓂᐊᕐᓗᒍ ᐱᓕᕆᐊᓄᑦ 

ᐱᑖᖅᑐᕐᓂᕐᒧᑦ ᑮᓇᐅᔭᖓᑦ.  ᐃᑲᔪᖃᑦᑕᕐᓂᕗᑦ ᓄᓇᓕᖕᒥᑦ, ᐃᓂᐅᔪᒥᑦ ᐊᒻᒪᓗ ᓄᓇᕗᒻᒥᑦ 

ᓴᓇᙳᐊᖅᑏᑦ ᓄᓇᕗᒻᒥ ᐱᕙᓪᓕᐊᓂᕐᒧᑦ ᐊᐅᓚᑦᑎᔨᒃᑯᑦ ᑲᔪᓯᑎᓐᓂᐊᖅᑕᕗᑦ.  ᒫᓐᓇᓵᖑᓚᐅᖅᑐᖅ 

ᓄᓇᕗᒻᒥ ᒐᕙᒪᒃᑯᑦ ᐱᕙᓪᓕᐊᔪᓕᕆᔨᒃᑯᖏᑦᑎᒍᑦ ᒪᕐᕉᒃ ᐅᑭᐅᖑᓕᖅᑐᓂᑦ ᓴᓇᙳᐊᖅᑎᓂᒃ  

 

 

 

 



 
 

ᓄᓇᕗᓗᒃᑖᒥᑦ “ᓴᓇᔭᐅᓯᒪᔪᓂᒃ” ᐅᐃᓂᐲᒡᒧᐊᖅᓯᓯᒪᔪᒍᑦ ᑕᑯᒃᓴᐅᑎᑕᐅᓂᐊᕐᓗᑎᒃ ᐱᑦᑕᐅᑦᑎᐊᖅᑐᑦ 

ᓴᓇᓯᒪᔭᖏᑦ ᐊᒻᒪᓗ ᓂᐅᕕᐊᒃᓴᕆᓗᒋᑦ.   ᐊᖏᔪᒥᒃ ᐊᔪᙱᑦᑎᐊᕐᓂᖃᓚᐅᖅᑐᖅ ᓴᓇᙳᐊᖅᑎᓄᑦ 

ᓂᐅᕕᐊᒃᓴᕆᔪᖕᓇᖅᖢᒋᑦ ᓴᓇᔭᖏᑦ ᑲᓇᑕᒥᑦ ᖃᑉᓗᓈᓂᑦ ᓂᐅᕕᖅᑕᐅᓇᔭᓚᐅᖏᑦᑑᒐᓗᐊᓂᑦ.  

ᓄᓇᕗᒻᒥ ᐱᕙᓪᓕᐊᓂᕐᒧᑦ ᐊᐅᓚᑦᑎᔨᒃᑯᑦ ᐱᓕᕆᐊᒃᓴᖓᑦ ᐱᓕᕆᐊᒃᓴᓂᒃ ᓴᖅᕿᑦᑎᓗᑎᒃ, 

ᑮᓇᐅᔭᓕᐅᕆᓂᕐᒥᒃ ᐊᒻᒪᓗ ᐱᓕᕆᐊᖃᕐᓂᕐᒧᑦ ᐱᕕᖃᖅᑎᑦᑎᓂᐅᔪᓂᒃ ᓄᓇᕗᒻᒥᐅᓄᑦ ᐊᒻᒪᓗ 

ᐃᓚᒋᔭᐅᔪᖅ ᑕᒪᓐᓇ ᑲᔪᓯᑎᓐᓂᐊᕐᓗᒍ ᓯᕗᓂᒃᓴᒧᑦ.  

 

ᐱᖁᑎᕐᔪᐊᓄᑦ ᑮᓇᐅᔭᖅ ᒪᓂᒪᔪᖅ ᐃᓚᒋᔭᐅᔪᓗᒃᑖᓄᑦ ᑲᒻᐸᓂᐅᔪᑦᓄᓇᕗᒻᒥ ᐱᕙᓪᓕᐊᓂᕐᒧᑦ 

ᐊᐅᓚᑦᑎᔨᒃᑯᓐᓄᑦ ᐊᑐᕐᓂᐊᕐᓗᒍ ᐱᐅᓯᒋᐊᖅᓯᓂᕐᒥᒃ ᐊᐅᓛᖅᑎᑦᑎᓂᕆᔭᖓᓐᓂᑦ.  

ᓄᑖᙳᖅᑎᕆᓂᐅᒐᓗᐊᖅᐸᑦ ᓄᑕᐅᖏᑦᑐᓂᒃ ᐱᖁᑎᓂᒃ ᐅᕝᕙᓘᓐᓃᑦ ᓄᑕᐅᓂᖅᓴᓂᒃ ᐊᑐᖅᑕᐅᔪᓂᒃ 

ᐱᓂᐊᕐᓗᑎᒃ ᐃᑲᔪᕐᓂᐊᖅᑐᓂᒃ ᐊᐅᓛᖅᑎᑦᑎᓂᕐᒧᑦ ᐅᕝᕙᓘᓐᓃᑦ ᐋᖅᕿᒃᑕᐅᓂᖏᑦ ᓱᕋᒃᓯᒪᔪᑦ 

ᐱᖁᑎᖏᑦ.  ᐊᐅᓛᖅᑎᑦᑎᓂᕐᒧᑦ ᑮᓇᐅᔭᖅ ᐊᕐᕌᒍᑕᒫᒃᑯᑦ ᑐᓂᔭᐅᖃᑦᑕᖅᑐᖅ ᐃᓚᒋᔭᐅᔪᓗᒃᑖᓄᑦ 

ᑲᒻᐸᓂᓄᑦ ᐊᑐᖅᖢᒋᑦ ᖃᑉᓯᐅᓂᖏᑦ ᐱᓕᕆᐊᒃᓴᓂᒃ ᓴᖅᕿᑦᑎᓂᕆᔭᖓᑦ.  ᑕᒡᕙᐅᔪᖅ 

ᐃᑲᔪᕐᓂᐊᕐᓗᒋᑦ ᐱᒋᐊᕐᓂᕐᒧᑦ ᐊᑭᒋᔭᐅᔪᑦ ᐊᑐᓂ ᑲᒻᐸᓃᑦ ᐃᓚᒋᔭᐅᔪᓄᑦ.   

 

ᓄᓇᕗᒻᒥ ᐱᕙᓪᓕᐊᓂᕐᒧᑦ ᐊᐅᓚᑦᑎᔨᒃᑯᑦ ᒫᓐᓇ ᐱᓕᕆᖃᑎᖃᖅᑐᑦ ᓄᓇᕗᒻᒥ ᒐᕙᒪᒃᑯᑦ 

ᐱᕙᓪᓕᐊᔪᓕᕆᔨᒃᑯᓐᓄᑦ ᐱᓕᕆᔨᖏᓐᓂᑦ ᐊᒻᒪᓗ ᐃᓂᐅᔪᒥᑦ ᐃᓄᐃᑦ ᑲᑐᔾᔨᖃᑎᒌᓂᑦ 

ᐱᕕᖃᖅᑎᑦᑎᒃᑲᓐᓂᕐᓂᐊᕐᓗᒋᑦ ᐱᖅᖁᓯᓕᕆᓂᖅ ᒥᑭᓂᖅᓴᓂᑦ ᓄᓇᓕᖕᓂᑦ.  ᓴᖅᕿᑦᑎᓂᐊᖅᑐᖅ 

ᐱᓕᕆᐊᒃᓴᓂᒃ ᐊᒻᒪᓗ ᑮᓇᐅᔭᓕᐅᕈᖕᓇᕐᓗᑎᒃ ᐃᓄᐃᑦ.  ᐱᕕᖃᖅᑎᑦᑎᓂᖅ ᐊᔾᔨᒌᙱᑦᑐᓂᒃ 

ᐱᓂᐊᖅᑐᖅ ᓄᓇᕗᒻᒥᐅᑦ ᓴᖅᕿᑦᑐᖕᓇᖅᑕᖏᓐᓄᑦ ᓄᓇᒥᑦ ᐱᕝᕕᐅᖃᑦᑕᖅᑐᓂᒃ.  ᐱᓕᕆᐊᖅ 

ᐱᕙᓪᓕᐊᓵᓕᓂᐊᓕᖅᑐᖅ ᖃᒪᓂᑦᑐᐊᕐᒥᑦ  ᕿᕕᐅᑦ-ᒧᑦ ᐊᒻᒪᓗ ᓄᓇᓕᖕᒥᑦ ᖃᓄᖅ 

ᕿᕕᐅᑦᓕᐅᕈᖕᓇᕐᒪᖔᑕ.  

 

ᒪᖃᐃᑎᓄᑦ ᐊᒻᒪᓗ ᐃᖃᓗᒃᓯᐅᖅᑎᓄᑦ ᑲᔪᓯᔪᖅ ᐱᓕᕆᖃᑎᒋᑉᓗᒋᑦ ᓄᓇᓕᖕᒥᑦ 

ᐆᒪᔪᓕᕆᔨᐊᓛᖑᔪᑦ ᓈᒻᒪᒃᑐᒃᑯᑦ ᐱᓕᕆᓂᖅᑕᖃᖅᑎᑦᑎᓂᐊᕐᓗᓂ ᓄᓇᒥᑦ ᐱᕝᕕᐅᖃᑦᑕᖅᑐᑦ 

ᓄᖑᑎᖅᑕᐅᓂᐊᖏᓪᓗᑎᒃ.  ᖃᑉᓯᐊᕐᔪᐃᑦ ᐅᑭᐅᓂᑦ ᐊᓂᒍᖅᑐᓂᑦ ᓄᓇᕗᒻᒥ ᐱᕙᓪᓕᐊᓂᕐᒧᑦ 

ᐊᐅᓚᑦᑎᔨᒃᑯᑦ ᐃᓚᐅᑎᑦᑎᓯᒪᓕᖅᑐᑦ ᕿᓇᓗᒐᓂᒃ ᐱᒋᔭᖏᓐᓄᑦ ᐱᔾᔪᑎᑉᓗᒋᑦ ᐃᓄᐃᑦ ᓄᓇᕗᒻᒥᑦ.  

ᒫᓐᓇ ᕿᒥᕐᕈᔪᒍᑦ ᖃᐅᔨᓴᐃᓂᕐᒧᑦ ᐅᒥᐊᕐᔪᐊᕐᒥᑦ ᐱᓂᐊᕐᓗᑕ ᓄᓇᕗᒻᒥᐅᓄᑦ 

ᒪᓂᒪᓕᖅᑎᑦᑎᒃᑲᓐᓂᕈᒪᑉᓗᑕ ᐊᓯᖏᓐᓂᒃ ᑕᕆᐅᕐᒥᐅᑕᓂᒃ.   

 

ᓄᓇᕗᒻᒥ ᐱᕙᓪᓕᐊᓂᕐᒧᑦ ᐊᐅᓚᑦᑎᔨᒃᑯᑦ ᑳᓐᑐᕌᒃᑕᐅᓵᓚᐅᖅᑐᑦ ᐱᓕᕆᔨᓄᑦ ᓴᖅᕿᑦᑎᓂᐊᕐᓗᑎᒃ 

ᐃᓄᐃᑦ ᐱᒋᔭᑐᖃᖏᓐᓄᑦ ᐃᓂᒃᓴᐅᔪᒥᑦ ᐃᖃᓗᖕᓂᑦ ᓴᓇᔭᐅᔪᒥᒃ ᐱᓕᕆᖃᑎᒋᔭᐅᔪᖕᓇᕐᓂᐊᕐᓗᑎᒃ 

ᑐᓂᕐᕈᑎᒃᓴᓂᒃ ᓂᐅᕕᕐᕕᐅᓂᐊᖅᑐᒧᑦ ᐊᒻᒪᓗ ᐊᓯᖏᓐᓄᑦ ᓂᐅᕕᕐᕕᐅᓂᐊᖅᑐᒧᑦ.  ᐊᒥᓱᑦ ᐅᑭᐅᓂᑦ 

ᖃᐃᔪᓂᐅᑎᓪᓗᒍ ᓱᓕ, ᓂᕆᐅᒃᑐᒍᑦ ᐊᔪᙱᓐᓂᐊᖅᑐᓂᒃ ᐊᖏᒡᓕᒋᐊᖅᓯᓂᕐᒧᑦ ᐱᓕᕆᐊᖑᔪᒥᑦ.    

 

ᐊᑐᖃᑦᑕᕐᓂᖅ ᓴᙱᔪᒥᒃ ᐱᓕᕆᖃᑎᒌᖕᓂᕐᒥᑦ 

  

ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ ᐱᓕᕆᖃᑎᖃᐃᓐᓇᕐᓂᐊᖅᑐᑦ ᐱᕙᓪᓕᐊᔪᓕᕆᔨᒃᑯᓐᓂᑦ ᐊᒻᒪᓗ  

 

 

 

 



 
 

NBCC-ᑯᓐᓂᑦ ᐅᖃᖃᑎᒋᓗᒋᑦ ᐱᔾᔪᔾᔭᐅᔪᖕᓇᖅᑐᑦ ᐊᒻᒪᓗ ᐱᑖᖅᑐᕐᓃᑦ ᒥᒃᓵᓄᑦ ᐊᒻᒪᓗ 

ᑐᓴᐅᒪᖃᑦᑕᐅᑎᓂᖃᕐᓗᑎᒃ.  ᐱᕙᓪᓕᐊᓂᖃᖅᑐᓄᑦ ᐱᓕᕆᐊᓕᖕᓂᒃ ᒪᕐᕉᔪᓂᒃ ᐱᖓᓲᔪᓂᑦ ᐃᓄᐃᑦ 

ᐊᐅᓚᑦᑎᔩᑦ ᐃᑲᔪᖅᑕᐅᓯᒪᔪᒪᔪᑦ ᓄᓇᕗᒻᒥ ᐱᕙᓪᓕᐊᓂᕐᒧᑦ ᐊᐅᓚᑦᑎᔨᒃᑯᓐᓄᑦ ᐱᖃᖃᑕᐅᓂᕐᒧᑦ 

ᓂᐅᕕᕈᒪᑉᓗᑎᒃ ᐊᑐᖅᑕᐅᔪᖕᓇᕐᒥᔪᖅ ᓯᕗᓂᒃᓴᒥᑦ ᐱᓕᕆᖃᑎᒋᓂᐊᕐᓗᒋᑦ ᐃᓄᐃᑦ ᐊᐅᓚᑦᑎᔨᐅᔪᑦ. 

 

ᐱᕕᖃᖅᑎᑦᑎᓃᑦ ᓄᓇᓕᖕᒥᑦ ᑮᓇᐅᔭᒃᑯᕕᓕᕆᓂᒃᑯᑦ 

  

ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ ᒫᓐᓇᐅᔪᖅ ᐊᒻᒪᓗ ᑖᒻᓇᑐᐊᖑᔪᖅ ᓄᓇᓕᖕᒥᑦ ᑮᓇᐅᔭᒃᑯᕕᒃ 

ᐸᖕᓂᖅᑑᒥᑦ ᐊᔪᙱᑉᐸᓪᓕᐊᓕᑕᐃᓐᓇᖅᑐᖅ ᑕᐃᒪᐅᓂᐊᕐᓂᖓᓄᑦ.  ᐅᒃᑯᐃᖅᓯᑐᐃᓐᓇᕆᐊᖃᖅᑐᖅ 

ᕈᐃᔪᓪ ᐹᖕᒃ ᑮᓇᐅᔭᒃᑯᕕᖕᒧᑦ ᐱᔾᔪᔾᔨᔨᒥᒃ ᖃᒪᓂᑦᑐᐊᕐᒥᑦ.  ᐃᓚᒋᔭᐅᔪᓄᑦ ᐊᑭᖃᖅᑐᖅ 

ᐊᐅᓛᖅᑎᑦᑎᓂᐊᕐᓗᓂ ᐱᔾᔪᔾᔨᔨᐅᓂᕐᒧᑦ ᑮᓇᐅᔭᒃᑯᕕᖕᒥᑦ ᐊᒻᒪᓗ ᐅᓗᕆᐊᓇᕐᓂᖅᑕᖃᖅᖢᓂ 

ᐊᐅᓛᖅᑎᓐᓂᐊᕐᓗᒍ.  ᐃᓱᒪᒃᓴᖅᓯᐅᕈᑎᒃᓴᑐᐃᓐᓇᐅᔪᖅ ᓄᓇᕗᒻᒥ ᐱᕙᓪᓕᐊᓂᕐᒧᑦ ᐊᐅᓚᑦᑎᔨᒃᑯᑦ 

ᐃᓚᓯᓂᐊᕐᓗᑎᒃ ᐊᐅᓛᖅᑎᑦᑎᓂᕆᔭᖓᓐᓄᑦ.     

 

ᐃᓅᔪᑦ ᐱᓕᕆᔪᑦ ᐸᕐᓇᐅᑎ 

  

ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ 80%-ᖑᑎᑦᑏᓐᓇᖅᑐᑦ ᐃᓄᐃᑦ ᐱᓕᕆᔨᖏᑦ.  ᖃᐃᔪᓂᑦ ᐅᑭᐅᓂᑦ 

ᓂᕆᐅᒃᑐᒍᑦ ᐃᓕᓐᓂᐊᖅᑎᑦᑎᓂᕐᒥᒃ CFO ᐃᓂᖓᓄᑦ ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ 100%-ᒥᒃ 

ᐃᓅᔪᓂᒃ ᐱᓕᕆᔨᖃᓕᕐᓂᐊᕐᒪᑕ.  ᑐᕌᒐᐅᔪᖅ ᓱᓕ ᓄᓇᕗᒻᒥ ᐱᕙᓪᓕᐊᓂᕐᒧᑦ ᐊᐅᓚᑦᑎᔨᒃᑯᑦ 

ᐱᓕᕆᐊᕆᓂᐊᕐᓗᓂᔾᔪᒃ.   

 

ᐊᑐᖅᑐᐊᖅᑎᑦᑎᓂᖅ ᐊᒻᒪᓗ ᓂᐅᕕᖃᑦᑕᕐᓂᖅ 

 

ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ ᓄᓇᕗᑦ ᒐᕙᒪᒃᑯᖏᓐᓄᑦ ᐱᓕᕆᖃᑎᒌᖑᑉᓗᓂ 

ᐊᑐᖅᑕᐅᑦᑎᐊᖅᑎᑕᖏᑦ ᐃᓄᓗᒃᑖᓄᑦ ᑐᕌᖓᔪᑦ ᑮᓇᐅᔭᐃᑦ.  ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ 

ᑕᑯᒃᓴᐅᑎᑦᑏᓐᓇᕐᓂᐊᖅᑐᑦ ᐱᕙᓪᓕᐊᓂᐅᔪᓂᒃ ᑳᓐᑐᕌᒃᑎᑕᐅᔪᑦ ᐊᒻᒪᓗ ᐊᑐᖅᑐᐊᕐᓂᕐᒧᑦ 

ᓂᕈᐊᖅᑕᐅᖃᑦᑕᕐᓂᖏᑦ ᐊᕐᕌᒍᑕᒫᖅ ᐅᓂᑉᑳᖓᓐᓂᑦ.   

 

ᐊᑐᖅᑕᐅᔪᑦ ᐅᖃᐅᓯᕐᓄᑦ ᐱᖁᔭᖅ 

 

ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ ᑐᑭᓯᐊᔪᑦ ᐊᑐᖅᑕᐅᔪᑦ ᐅᖃᐅᓯᕐᓄᑦ ᐱᖁᔭᕐᒥᑦ ᐊᒻᒪᓗ 

ᐊᑐᖅᑕᐅᑏᓐᓇᕐᓂᐊᖅᑕᖓᑦ.  ᐅᖃᖃᑎᖃᕐᓃᑦ ᓄᓇᕗᒻᒥ ᒐᕙᒪᒃᑯᓐᓂᑦ ᑲᔪᓯᓂᐊᖅᑐᖅ ᑕᒪᓗᒃᑖᖅ 

ᓯᑕᒪᐅᔪᑦ ᐅᖃᐅᓯᑎᒍᑦ.  

 

ᑎᑎᖅᖃᖅ ᑐᑭᓯᐊᖃᑎᒌᖕᓂᕐᒧᑦ 

 

ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ ᐱᓕᕆᖃᑎᖃᐃᓐᓇᕐᓂᐊᖅᑐᑦ ᐱᕙᓪᓕᐊᔪᓕᕆᔨᒃᑯᓐᓂᑦ ᐊᒻᒪᓗ 

ᑮᓇᐅᔭᓕᕆᔨᒃᑯᓐᓂᑦ ᑎᑎᖅᖃᖅ ᑐᑭᓯᐊᖃᑎᒌᖕᓂᒃᑯᑦ ᐱᔨᑦᑎᕋᐃᓂᖓᑦ ᐃᓄᖕᓂᒃ  

 

 

 

 



 
  

ᑕᑯᒃᓴᐅᔪᒃᑰᖓᓂᐊᕐᓗᒍ.  ᓂᕆᐅᒃᑐᖓ ᐱᓕᕆᖃᑎᒋᓂᐊᕐᓗᒋᑦ ᐱᕙᓪᓕᐊᔪᓕᕆᔨᒃᑯᑦ ᐊᒻᒪᓗ 

ᑮᓇᐅᔭᓕᕆᔨᒃᑯᑦ.  

 
ᑲᒪᔭᖃᕐᓂᕐᒧᑦ ᐱᔭᒃᓴᐅᑎᖃᖅᑎᑦᑎᓂᕐᒥᒃ ᑲᑎᒪᔨᐊᓛᑦ ᐊᒻᒪᓗ ᓄᓇᕗᒻᒥᑦ ᐊᐅᓚᑦᑎᔨᓄᑦ ᐱᖁᔭᖅ 

 

ᓄᓇᕗᒻᒥ ᐱᕙᓪᓕᐊᓂᕐᒧᑦ ᐊᐅᓚᑦᑎᔨᒃᑯᑦ ᐃᓚᐅᖃᑦᑕᐃᓐᓇᕐᓂᐊᖅᑐᑦ TCC ᑲᑎᒪᓂᖏᓐᓂᑦ 

ᐋᖅᕿᒃᓯᓂᐊᕐᓗᑎᒃ ᓄᓇᕗᒻᒥᑦ ᐊᑐᖅᑕᐅᖃᑦᑕᕐᓂᐊᖅᑐᒥᒃ ᒐᕙᒪᑐᖃᒃᑯᓐᓄᑦ ᐊᐅᓚᑦᑎᔨᐅᔪᑦ 

ᐊᑐᕐᓂᐊᕐᓗᑎᒃ ᐊᑕᐅᓯᐅᖓᔪᒥᒃ ᐊᑐᖅᑕᐅᖃᑦᑕᕐᓂᐊᖅᑐᒥᒃ ᐅᓂᑉᑳᓕᐅᕆᓂᕐᒧᑦ, ᐊᒻᒪᓗ CAC-ᑯᑦ. 

 

ᐱᔭᒃᓴᐅᑎᖃᕐᓂᖅ ᐊᒻᒪᓗ ᑮᓇᐅᔭᓂᒃ ᐊᐅᓚᑦᑎᓂᕐᒧᑦ ᐅᓂᑉᑳᓕᐅᕆᓂᖅ 

 

ᐱᓕᕆᖃᑎᒌᕗᑦ ᐱᑦᑕᐅᔪᒃᑯᑦ ᐊᒻᒪᓗ ᐱᓕᕆᖃᑎᖃᐃᓐᓇᖃᑦᑕᖅᖢᑎᒃ ᑮᓇᐅᔭᓕᕆᔨᒃᑯᓐᓂᑦ. ᓄᓇᕗᒻᒥ 

ᐱᕙᓪᓕᐊᔪᓕᕆᔨᒃᑯᑦ ᐃᓄᓗᒃᑖᓄᑦ ᐱᔾᔪᔾᔨᔨᐅᔪᑦ ᑎᑎᕋᖅᓯᒪᓂᖓᑐᑦ ᑎᑎᖅᖃᖅ B-ᒥᑦ FAA ᐃᓗᐊᓂᑦ 

ᐊᒻᒪᓗ ᒪᓕᒃᖢᒍ ᐊᕕᒃᑐᖅᓯᒪᔪᖅ IX FAA-ᒦᑦᑐᖅ ᐱᓕᕆᖃᑎᒌᒃᑯᑦ ᑎᑭᐅᑎᓂᐊᖅᑐᑦ ᐅᓂᑉᑳᓕᐅᕆᓂᕐᒧᑦ 

ᐱᔭᕆᐊᖃᕐᓂᐅᔪᓄᑦ ᓴᖅᕿᑕᐅᓯᒪᔪᑦ ᑕᒡᕙᓂ. ᑲᑎᒪᔨᐅᔪᓗᒃᑖᑦ ᐊᑎᓕᐅᕆᐊᖃᖅᑎᑕᐅᔪᑦ 

ᓇᓗᓇᐃᒃᑯᑕᖅ ᖃᓄᐃᓕᐅᕆᐊᖃᕐᓂᕐᒧᑦ ᐊᒻᒪᓗ ᐅᒃᐱᕈᓱᒃᑐᖓ ᑲᑎᒪᔨᐅᓂᖃᑦᑎᐊᖅᑐᓂᒃ ᑲᑎᒪᔨᓄᑦ 

ᑐᕌᒃᑐᒥᒃ ᐅᖃᓕᒫᒐᖃᖅᑐᒍᑦ ᐊᒻᒪᓗ ᖃᓄᐃᑦᑑᓕᖓᑉᓗᒋᑦ ᑲᑎᒪᔨᐅᓂᕐᒧᑦ ᐃᓂᒋᔭᖏᓐᓄᑦ.  

 

ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ ᑐᓂᓯᖃᑦᑕᐃᓐᓇᕐᓂᐊᖅᑐᑦ ᓄᓇᕗᒻᒥ ᒐᕙᒪᒃᑯᓐᓄᑦ ᐸᕐᓇᐅᑎᒥᒃ 

ᐊᔾᔨᒋᔭᖓᓂᒃ ᓄᓇᕗᒻᒥ ᒐᕙᒪᒃᑯᑦ ᐱᓕᕆᐊᖃᕐᓂᕐᒧᑦ ᐸᕐᓇᐅᑎᖓᓐᓂᒃ.   

ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ ᐊᕐᕌᒍᑕᒫᖅ ᐅᓂᑉᑳᒥᒃ ᑐᓂᓯᖃᑦᑕᕐᓂᐊᖅᑐᑦ ᓄᓇᕗᒻᒥ ᒐᕙᒪᒃᑯᓐᓄᑦ 

ᐊᕐᕌᒍᑕᒫᑦ ᐱᑖᖃᑦᑕᕐᓂᖏᓐᓄᑦ ᖃᓄᐃᓕᐅᕐᓂᖏᓐᓂᒃ, ᐊᑐᖅᑐᐊᕐᓂᕐᒧᑦ ᖃᓄᐃᓕᐅᕐᓂᖏᓐᓂᒃ ᐊᒻᒪᓗ 

ᑳᓐᑐᕌᒃᓄᑦ ᖃᓄᐃᓕᐅᕐᓂᖏᓐᓂᒃ. 

 

ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ ᓈᒻᒪᒃᑐᒥᒃ ᐅᓂᑉᑳᓕᐅᕆᓂᕐᒧᑦ ᐅᑉᓗᐃᑦ ᑎᑭᐅᑎᔭᕆᐊᓖᑦ 

ᑎᑭᐅᑎᖃᑦᑕᕐᓂᐊᖅᑕᖏᑦ ᑮᓇᐅᔭᓕᕆᔨᒃᑯᓐᓄᑦ ᐱᔭᒃᓴᐅᑎᖃᕐᓂᖏᓐᓄᑦ ᐊᒻᒪᓗ ᓈᒻᒪᒃᑐᒃᑯᑦ 

ᑭᑐᑐᐃᓐᓇᓄᑦ ᓈᓴᐅᓯᕆᓂᕐᒧᑦ ᐊᑐᖅᑕᐅᖃᑦᑕᖅᑐᑦ ᒪᓕᒃᑕᐅᓂᐊᕐᓗᑎᒃ. 

 

ᓂᕆᐅᒃᑐᖓ ᐱᓕᕆᖃᑎᒋᓂᐊᕐᓗᑎᑦ, ᓄᓇᕗᒻᒥ ᒐᕙᒪᒃᑯᓐᓄᑦ ᐱᕙᓪᓕᐊᔪᓕᕆᔨᒃᑯᑦ ᐊᒻᒪᓗ 

ᑮᓇᐅᔭᓕᕆᔨᒃᑯᑦ.  ᖁᔭᓐᓇᒦᒃ ᐃᑲᔪᖃᑦᑕᕋᕕᑦ. 

 

 

 

 

 

 

 

 

 

 

 

 

 

 



 
 

ᑎᑎᕋᖅᑐᖅ,  

 
ᑯᓗᓚ ᐱᑦᓯᐅᓛᖅ, 

ᐃᒃᓯᕙᐅᑕᖅ  

ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ ᑯᐊᐳᕇᓴᓐᖓᑦ 

 

ᐊᔾᔨᖓᓂᒃ ᐱᔪᑦ: ᑕᐃᕕᑎ ᑯᓄᒃ, ᒥᓂᔅᑕᐅᑉ ᑐᖏᓕᖓ, ᐱᕙᓪᓕᐊᔪᓕᕆᔨᒃᑯᓐᓄᑦ 

   ᔨᐊᕝ ᑦᓴᐅᓐ, ᒥᓂᔅᑕᐅᑉ ᑐᖏᓕᖓ ᑮᓇᐅᔭᓕᕆᔨᒃᑯᓐᓄᑦ 

   ᑲᐃᔪᓪ ᑕᑦᑐᐃᓂᖅ, ᐊᖓᔪᖅᖄᖅ, ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ 

 




